
Ang katatapos na halalan sa Pilipinas ay malinaw na pagpapatunay na ang bansa ay balik na naman sa dating gawi kung may eleksiyon. Ang pagkakaiba nga lamang ay High Tech ang pamaraan sa pandaraya. At muling naging makapangyarihan ang pera sa pagkuha ng boto. At muling naghari ang karahasan.

At ito pa ang hindi ko lubos na maisip...na may mga presinto sa lalawigan ng Maguindanao sa Mindanao na walang nakuha ni isang boto ang mga kandidato ng Genuine Opposition(GO). Pawang mga kandidato ng Administrasyon(Team Unity) ang nanalo. Nakagulat pa nang si Chavit Singson ang dito ay manguna. Ito di umano ay pangako raw ni Virgilio Garcillano(hello Garcia). Ang paglahok pa ni Garci sa elecksiyon ayon sa bali-balita ay palabas lamang.

Tayo rito sa Toronto ay walang tuwirang basehan ng mga napabalitang katiwalian. Gaya ko, napanood ko lamang sa telebisyon coverage ng NBN,GMA-7 at ABS-CBN. Maliwanag naman nairereport ng mga naturang reputable TV stations at mga pahayagan doon(via internet)ang mga nakalulungkot na balita at pangyayari. Bakit naman kaya ito pinabayaang mangyari ni Pangulong Gloria? Disenyo ba ito at pakana ng mga nasa Malakanyang upang makontrol ang Kongreso kahit ang kapalit nito’y ang kamatayan ng demokrasya sa bansa?

Mga kabayan, kayo ang humatol. Sa resulta ng listahan ng mga bagong halal na Senador sa Pilipinas at sa Toronto (nakasaad sa ibaba), maliwanag na nagpahayag ang sambayanang Pilipino na ayaw na nila kay Aling Gloria.
Tayong mga nasa labas ng Pilipinas ay mananatiling umasa na lamang na kahit maniwari may dumating na mabuting ginawa si GMA para sa mga Pilipino upang tumino rin ang gobyerno”t bansa naman. O baka naman kaya dapat lakihan pa ng mga overseas workers ang kanilang ipinadadalang dolyar para lalu pang makatulong sa mga naghihikaos na Pilipino. Saan naman kaya ginugugol ng gobyerno nating ang humigit kumulang na 12 Milyong pesos. Sa kaban ba ng bayan o para sa mga galamay ng administrasyon? Bayan, gising na kayo bago maging huli na ang lahat.

